
	[bookmark: _GoBack]1.	Կարգի 9-րդ կետը սահմանում է. «Մրցույթն իրականացվում է 2 փուլով, որին մաuնակցել ցանկացող կազմակերպությունը ստանդարտացման ազգային մարմին է ներկայացնում էլեկտրոնային և թղթային հայտ (համաձայն N 1 Ձևի), երկու օրինակից, որին կցվում են հետևյալ փաստաթղթերը՝ երկուական օրինակից.»: Առաջարկում ենք կազմակերպությանը հնարավորություն տալ որոշել հայտի ներկայացման եղանակը («և» բառը փոխարինել «կամ» բառով), ինչպես նաև պարզաբանել փաստաթղթերը երկուական օրինակ ներկայացնելու անհրաժեշտությունը, միևնույն ժամանակ հաշվի առնելով, որ էլեկտրոնային եղանակով նույնպես նախատեսվում է փաստաթղթերի ներկայացում:
2.	Կարգի 14-րդ կետի համաձայն ստանդարտացման ազգային մարմինը ներկայացված հայտն ու հայտին կից փաստաթղթերն ընդունելուց հետո փաստաթղթերում անհամապատասխանություններ, ինչպես նաև անճշտություններ կամ վրիպակներ հայտնաբերելու դեպքում դրա մասին 3 աշխատանքային օրվա ընթացքում Ինտերնետով հրապարակային և անհատական ծանուցման մասին օրենքով սահմանված կարգով պատշաճ անհատական ծանուցում է հայտատուին և առաջարկում 5 աշխատանքային օրվա ընթացքում վերացնել դրանք։ Մինչդեռ 17-րդ կետը սահմանում է, որ սահմանված ժամկետներում վերադարձնելու մասին ծանուցումը ստանալուց հետո 7 աշխատանքային օրվա ընթացքում սույն փաստաթղթերում անհամապատասխանությունները, ինչպես նաև անճշտությունները կամ վրիպակները չվերացնելու դեպքում կազմակերպությունը կարող է ներկայացնել նոր հայտ՝ մինչև մրցույթի հայտերի ընդունման վերջնաժամկետի օրը՝ առավելագույնը մեկ անգամ: Առաջարկում ենք շտկել ժամկետների անհամապատասխանությունը:
3.	Կարգի 22-րդ կետը սահմանում է, որ մրցույթի 2-րդ փուլ են անցնում այն կազմակերպությունները, որոնք փաստաթղթային փորձաքննության փուլում ստացել են առնվազն 250 միավոր: Սակայն 1-ին փուլի համար նախագծում ներկայացված չէ գնահատման չափանիշները, ինչպես նաև վերջիններիս միավորները, որը հնարավորություն կտա հասկանալ ինչպես է իրականացվելու գնահատումը և որքան է միավորների առավելագույն չափը: Առաջարկում ենք նաև լրացնել Ձև 3-ի «Կազմակերպության գործունեության գնահատման (ինքնագնահատման)» աղյուսակում «Չափանիշի ցուցանիշի առավելագույն գնահատական» սյունակը, որը հնարավոր կդարձնի ինքնագնահատումը:
4.	Կարգի 23-րդ կետում սահմանվող Մրցույթի 1-ին փուլի վճարին գումարվում է նաև ԱԱՀ (մինչև 200 աշխատողի դեպքում` 100 հազ. դրամ` գումարած ավելացված արժեքի հարկը, 200-ից ավելի աշխատողի դեպքում` 150 հազ. դրամ` գումարած ավելացված արժեքի հարկը): Իսկ մրցույթի 2-րդ փուլի վճարի համար չի նախատեսվել ԱԱՀ (մինչև 200 աշխատողի դեպքում` 200 հազ. դրամ, 200-ից ավելի աշխատողի դեպքում` 300 հազ. դրամ)։ Այս մասով շարունակում է արդիական մնալ  վճարի ֆիքսված չափի սահմանման հարցը (օրինակ եթե կազմակերպությունը Երևանում է և փորձագետի գործուղման ծախս չկա, կամ ստորաբաժանումների թիվը փոքր է, ինչու ենք նույն գումարը գանձում, ինչ օրինակ որևէ մարզում գտնվող կազմակերպության դեպքում): Միաժամանակ առաջարկում ենք պարզաբանել վերոնշյալ մոտեցման կիրառման տրամաբանությունը՝ 1-ին փուլի համար սահմանել ԱԱՀ, իսկ 2-րդ փուլի համար՝ ոչ: Ընդ որում ԱԱՀ-ի մասով լրացում արվել է լրամշակված նախագծում, այնինչ ՖՏԿ-ում որոշվել էր Էկոնոմիկայի նախարար Վահան Քերոբյանի առաջարկությամբ նախագծից հանել մրցույթին մասնակցելու համար մասնակիցների կողմից համապատասխան վճարների նախատեսումը:
5.	Կարգի 35-րդ կետը սահմանում է. «Կազմակերպությունում գործունեության իրականացման վայրի գնահատումն իրականացվում է մրցույթի 1-ին փուլի ավարտից հետո՝ 1 ամսյա ժամկետում»: Լրացուցիչ պարզաբանման կարիք ունի, թե արդյոք կազմակերպությունը նախապես իմանալու է աշխատանքային խմբի ժամանման մասին, թե այն լինելու է առանց ծանուցման:
6.	Համադրելով Կարգի 11-րդ, 41-րդ կետերը և Ձև 3-ի 7-րդ կետի 2-րդ ենթակետը, առաջարկում ենք մասնակից կազմակերպությունների համար սահմանել մրցույթին մասնակցելու պահանջ՝ առնվազն 3 տարի գործունեություն իրականացնելու վերաբերյալ:
7.	Կարգի 46-րդ կետը սահմանում է. «Աշխատանքային խումբը գնահատման արդյունք հանդիսացող եզրակացությունը ձևակերպում է գրավոր՝ ներկայացնելով Հանձնաժողովին», 47-րդ կետը՝ «Կազմակերպության կողմից ներկայացված փաuտաթղթերի փորձաքննության և կազմակերպության գործունեության իրականացման վայրի գնահատման, ինչպես նաև Աշխատանքային խմբի կողմից ներկայացված գնահատման «Հիմնավորումներ» և «Արդյունքներ» խմբերի չափանիշների արդյունքների հիման վրա ստանդարտացման ոլորտի լիազորված պետական մարմինը, ըuտ անվանակարգերի, արտադրանքների կամ ծառայությունների ոլորտների, նախապատրաuտում է մրցանակակիրների վերաբերյալ որոշման նախագիծ և ներկայացնում Հայաuտանի Հանրապետության կառավարություն»: Արդյունքում հասկանալի չէ՝ որն է լինելու Հանձնաժողվի գործառույթը, եթե մրցույթի բոլոր փուլերն իրականացնելու է աշխատանքային խումբը: Միևնույն ժամանակ հասկանալի չէ ՀՀ կառավարություն ներկայացնելու նպատակահարմարություն՝ արդյոք կառավարությունը պետք է քննի աշխատանքային խմբի հիմնավորումներն ու արդյունքները և ինչի հիման վրա պետք է նախագիծը հավանության արժանացնի կամ մերժի և ինչ ընթացակարգ է նախատեսվում մերժման ժամանակ: 
8.	Առաջարկում ենք լրացուցիչ վերանայել կազմակերպության կողմից ներկայացվող փաստաթղթերը՝ բացառելով հնարավոր կրկնաբանությունները, հաշվի առնելով, որ օրինակ Հայտով և Հարցաթերթիկով ներկայացվող տեղեկատվությունը ամբողջությամբ կրկնվում է, կրկնվում է նաև Ձև 3-ի 1-ին կետի 2-րդ ենթակետի և 3-րդ կետի 2-րդ ենթակետի տեղեկատվությունը:
9.	Կարծում ենք, որ լրացուցիչ վերանայման կարիք ունի նաև Ձև 7-ում սահմանվող չափանիշներն ու դրանց բաղադրիչները, որը հնարավորություն կտա ունենալ գնահատման առավել օբյեկտիվ արդյունքներ:

Չի ընդունվել 
Ձև 7-ում սահմանված չափանիշներն ու դրանց բաղադրիչները հաստատված են Եվրոպական Որակի կառավարման հիմնադրամի /ЕFQM/ կողմից և 2020թ. ամբողջ աշխարհում գործում է  Ձև 7-ում նշված որակի մրցանակաբաշխության մոդելը



